Жасырын (475)
№______дана
Жоба                                                                       БЕКІТЕМІН
                                                                       «Қазақстан Республикасы     
                                                              Ұлттық Банкі» РММ
                                                                            Батыс Қазақстан филилалы
                                             директоры 
                                                                    ____________К.Д.Хамзин

Автомобиль көлігін ерікті сақтандыру бойынша қызметтерін сатып алу туралы

202_ жылғы «___»____________                 № ________ҰБ/_________ ШАРТ
(ҚР ҰБ-да тіркелген күні) 		(ҚР ҰБ-ның нөмірі, сериясы)/(Сақтандырушының нөмірі, сериясы)

Орал қ.                                                   202_ жылғы «____» ____________
    (Сақтандырушының қол қойған/тіркеген күні)

«Қазақстан  Республикасының Ұлттық Банкі» РММ, бұдан әрі «Сақтанушы» деп аталады, ________________ негізінде iс-әрекет жасайтын ________________ арқылы, бір жағынан және Қазақстан Республикасының резиденті болып табылатын, бұдан әрі «Сақтандырушы» деп аталады, 20__ жылғы «___»_______ № _______ _______ бойынша сақтандыру қызметін жүзеге асыру құқығына арналған лицензия негізінде іс-әрекет жасайтын ______________, ______________ негізінде іс-әрекет жасайтын ______________ арқылы, екінші жағынан, бұдан әрі бірлесіп «Тараптар» деп аталады, Қазақстан Республикасының Ұлттық Банкі Басқармасының 2018 жылғы 27 тамыздағы № 192 қаулысымен бекітілген Қазақстан Республикасы Ұлттық Банкінің, оның ведомстволарының, оның құрылымына кіретін ұйымдардың және дауыс беретін акцияларының (жарғылық капиталға қатысу үлестерінің) елу және одан да көп пайызы Қазақстан Республикасының Ұлттық Банкіне тиесілі немесе оның сенімгерлік басқаруындағы заңды тұлғалардың, қаржы нарығы мен қаржы ұйымдарын реттеу, бақылау және қадағалау жөніндегі уәкілетті органның тауарларды, жұмыстарды және көрсетілетін қызметтерді иеленуі қағидаларының (бұдан әрі – Қағидалар) 17-тармағының 2) тармақшасына және 134-тармағына және автомобиль көлгін ерікті сақтандыру бойынша қызметтерін баға ұсыныстарын сұрату тәсілімен сатып алу қорытындысы туралы 202_ жылғы «___» _____________ хаттамаға сәйкес мына төмендегілер жайында осы автомобиль көлгін ерікті сақтандыру бойынша қызметтерін сатып алу туралы шартты жасады.

1. ШАРТТА ПАЙДАЛАНЫЛАТЫН ҰҒЫМДАР

0. Шартта мынадай ұғымдар пайдаланылады:
1. Шарт – Қағидаларға, «Сақтандыру қызметі туралы» Қазақстан Республикасының Заңына және Сақтанушының актілерін қоса алғанда, Қазақстан Республикасының және Сақтанушының өзге құқықтық актілеріне сәйкес Сақтанушы мен Сақтандырушы арасында жасалған, жазбаша нысанда ресімделген, Шарттың барлық қосымшаларымен және толықтыруларымен, сондай-ақ Шартта сілтеме жасалған барлық құжаттамамен бірге Тараптар қол қойған азаматтық-құқықтық мәміле;
1. мүлік – Шартқа 1-қосымшада көрсетілген, Орал қаласындағы негізгі құрал-жабдықтар (мүліктің бар екендігі жөніндегі ведомоста көрсетілген, орнатылған жабдықты қоса алғанда, Сақтанушының автомобиль көлік құралдары);
1. сақтандыру жарнасы – сақтандыру сыйлықақысын мерзімдік жарналар түрінде бөліп-бөліп төлеу;
1. сақтандыру сыйлықақысы – Сақтанушы Сақтандырушыға соңғысы Шартта белгіленген мөлшерде Сақтанушыға (пайда алушыға) сақтандыру төлемін жасауға міндеттемелер қабылдағаны үшін төлеуге міндетті ақша сомасы;
1. сақтандыру сомасы – сақтандыру объектісі сақтандырылған және сақтандыру жағдайы басталған кезде Сақтандырушы жауапкершілігінің шекті көлемін білдіретін ақша сомасы; 
1. сақтандыру жағдайы – басталған кезде Шартта сақтандыру төлемін жүзеге асыру көзделетін оқиға;
1. сақтандыру төлемі – Сақтандырушы сақтандыру жағдайы басталған кезде сақтандыру сомасы шегінде Сақтанушыға (пайда алушыға) төлейтін ақша сомасы;
1. Қызмет – Шартқа 1-қосымшада көрсетілген мүліктің болуы тізімдемесіне сәйкес Шарт бойынша көрсетілетін Сақтанушының мүлкін сақтандыру қызметі; 
9) нақты құн (сақтандыру құны) – Шарттың талаптарына сәйкес айқындалған мүліктің құны.

1. ШАРТТЫҢ МӘНІ ЖӘНЕ ЖАЛПЫ ТАЛАПТАРЫ 

1. Сақтанушы Қазақстан Республикасы Ұлттық Банкінің сатып алу порталына Қызметтерді баға ұсыныстарын сұрату тәсілімен сатып алуды өткізу туралы хабарландыруды орналастырды және ҚҚС сомасын қоспағанда __________ теңге _________ тиын (___________ теңге _________ тиын) сомасына Сақтандырушының баға ұсынысын қабылдады.
2.2. Сақтандырушы сақтандыру жағдайы басталған кезде Шартта айқындалған сақтандыру сомасы шегінде Сақтанушыға сақтандыру төлемдерін жүзеге асыруға, ал Сақтанушы Шарттың талаптарына сәйкес Қызметтерді қабылдауға және сақтандыру сыйлықақысын төлеуге міндеттенеді;
2.3. Шарт шеңберінде көрсетілетін қызметтер осы қызмет түрі үшін стандарттарға сәйкес келуі немесе одан жоғары болуы тиіс.

1. САҚТАНДЫРУ ОБЪЕКТІСІ

2. Шарттың 4.1-тармағында көзделген оқиғалар нәтижесінде Сақтанушының мүлкіне келтірілген зиянды өтеумен байланысты Сақтанушының мүліктік мүдделері сақтандыру объектісі болып табылады.
2. Сақтанушы Шарт бойынша өзіне меншік құқығында тиесілі, оның ішінде сенімгерлікпен басқаруға берілген Шартқа 1-қосымшада көрсетілген мүлікті сақтандыруды жүзеге асырады.

1. САҚТАНДЫРУ ЖАҒДАЙЫ

3. Шартта сақтандыру төлемін жүзеге асыру көзделетін сақтандыру жағдайы мынадай оқиғалардың (жиынтығы бойынша немесе олардың кез келген комбинациясы бойынша):
1. жол-көлік оқиғасы (бұдан әрі – ЖКО): көліктің басқа да көлік құралдарымен соғысуы, қозғалмалы немесе қозғалмайтын заттарды (ғимараттар, кедергілер, құстар, жануарлар және т.б.) басып кету (соғу), сондай-ақ оны жолда пайдалану кезінде аударып кету;
1. үшінші тұлғалардың заңсыз іс-әрекеттері: автокөлікті (мүлікті) немесе оның жекелеген бөліктерін, бөлшектерін, қосымша жабдықтарын ұрлау, тонау, талау, айдап әкету  не ұрлау, тонау, талау әрекетімен байланысты оларды жою не бүлдіру, сондай-ақ ұрлауға байланысты емес үшінші тұлғалардың құқыққа қайшы әрекеттері нәтижесінде мүлікті бүлдіру, тонау, талау, ұрлау немесе ұрлау, тонау, талау, айдап әкету әрекеті;
1. табиғат апаты: боран, дауыл, құйын, бұршақ, найзағай, жер сілкінісі, сел, опырылып құлау, тас көшкіні, тасқын, су басу, судың жайылуы, жердің шөгуі; 
1. басқа да күтпеген оқиғалар: бөтен заттардың құлауы, өрт, жарылыс, мұздың астына түсіп кету, көпірден құлау.
4.2. Шарттың 4.1-тармағының 2) тармақшасында көрсетілген оқиғалардан сақтандыру кезінде сақтанушы сақтандыру қорғаудың қолданылу кезеңінде болуға тиіс:
1) сақтандырылған автокөлікті (мүлікті) айдап әкетуге қарсы дабылмен және руль дөңгелегін шашырататын құрылғымен жабдықтауы;
2) автокөлікті қараусыз қалдырған кезде барлық құлыптарды жабуы және айдап әкетуге қарсы дабылды қосуы және руль дөңгелегін шашыратуы;
3) түнгі уақытта автокөлікті (мүлікті) қауіпсіз қоршалған жерде, күзетілетін тұрақта немесе гаражда қалдыруы тиіс.
4.3. Төмендегілердің нәтижесінде болған Сақтанушының автокөлігінің (мүлкінің) жоғалуы немесе бүлінуі (жойылуы) шарт бойынша сақтандыру жағдайы болып табылмайды:
1. Сақтанушының қажетті қорғаныс және өте қажетті жағдайда жасалған іс-қимылдарын қоспағанда, сақтандыру жағдайының туындауына бағытталған не оның басталуына себепші болатын қасақана іс-қимылдары;
1. Сақтанушының Қазақстан Республикасының заңнамалық актілерінде белгіленген тәртіппен қасақана қылмыс немесе сақтандыру жағдайымен себепті байланыстағы әкімшілік құқық бұзушылық деп танылған іс-қимылдары;
1. ядролық жарылыстың немесе радиоактивтік зақымдану әсері;
1. соғыс іс-қимылдары, лаңкестік әрекеттер;
1. азамат соғысы, халық толқулары, жаппай тәртіпсіздік немесе ереуілдер;
1. мемлекеттік органдарының өкімі бойынша сақтандырылған мүлікті алып қою, тәркілеу, реквизициялау, тыйым салу немесе жою;
1. сақтандыру оқиғасы ретінде Шартта көрсетілмеген оқиғалар.
4.4. Сақтандыру келесі шығындарды өтемейді: 
1) автокөлікті (мүліктің) сақтандыру аймағынан тыс жерде жоғалуы немесе бүлінуі;
2) автокөлікті (мүлікті) пайдалану нәтижесінде бөлшектердің, тораптарының және агрегаттардың сынуынан, тоқтап қалуынан, істен шығуынан болған шығындар;
3) автокөліктің (мүліктің) және онда орнатылған жабдықтың табиғи тозуымен байланысты шығындар сақтандырумен өтелмейді.

1. САҚТАНДЫРУ СОМАСЫ ЖӘНЕ ОНЫ АНЫҚТАУ ТӘРТІБІ

4. Сақтандырылған мүліктің сақтандыру сомасы Шарт жасалған күндегі оның нақты құнынан (сақтандыру құнынан) аспауға тиіс. 
4. Нақты құн (сақтандыру құны) тозуды шегергендегі ұқсас жаңа мүлікті сатып алу үшін қажетті соманың негізінде айқындалады.
4. Егер сақтандыру сомасы Шарт жасалған күнгі сақтандырылған мүліктің нақты құнынан (сақтандыру құнынан) аз болса, онда сақтандыру төлемі сақтандыру сомасының және сақтандырылған мүліктің нақты құнының (сақтандыру құнының) арақатынасына тепе-тең төленеді.
4. Егер сақтандыру сомасы сақтандыру жағдайы басталған күнгі сақтандырылған мүліктің нақты құнынан (сақтандыру құнынан) асып кетсе, сақтандыру төлемі бойынша міндеттемелер Шарт жасалған күнгі сақтандыру сомасының нақты құнынан (сақтандыру құнынан) асатын бөлігінде қолданылмайды.
4. Барлық жағдайларда сақтандыру төлемі сақтандыру жағдайының басталуы нәтижесінде Сақтанушының шеккен нақты залалының мөлшерінен аспауға тиіс.
4. Сақтандыру төлемі жүзеге асырылғаннан кейін сақтандыру сомасы жүзеге асырылған сақтандыру төлемінің шамасына азайтылады. Сақтандыру сомасын азайту сақтандыру төлемі жасалған күннен бастап жүргізіледі.
4. Шарт бойынша жалпы сақтандыру сомасы белгіленген – сақтандыруды қорғау қолданылатын барлық кезеңде барлық сақтандыру жағдайлары бойынша жауапкершіліктің жиынтық шекті көлемі, сондай-ақ әрбір сақтандыру объектісі бойынша сақтандыру сомасы мынадай болады:

	Р/с 
№ 

	Сақтандыру объектісі
	2025 жылғы «01» мамырдағы жағдай бойынша сақтандыру сомасы (баланстық құны)


	1
	Қазақстан Республикасы Ұлттық Банкінің Орал қаласындағы мүлкі
	   150 318 333 теңге 00 тиын

	Жалпы сақтандыру сомасы:
	   150 318 333 теңге 00 тиын



1. САҚТАНДЫРУ СЫЙЛЫҚАҚЫСЫ ЖӘНЕ ОНЫ ТӨЛЕУ ТӘРТІБІ

5. Шарт бойынша сақтандыру сыйлықақысы ҚҚС сомасын қоспағанда  _________ теңге _______ тиын (_________теңге _______ тиын) болады.
Шарт бойынша сақтандыру сыйлықақысы сақтандырылған мүліктің санына байланысты мүлік бірлігін сақтандыру бағасын өзгертпей азаюы мүмкін.
6.2. Шарт бойынша төлемді 2 Қосымшаға сәйкес, Сақтандырушы ұсынған төлем шоттарының негізінде тоқсанның соңғы айының 25-күнінен ерте емес мерзімде тең үлестермен тоқсан сайынғы сақтандыру жарналары түрінде сақтандырушының банктік шотына ақша аудару жолымен жүзеге асырады. 4 тоқсан үшін төлем 2025 жылғы 19 желтоқсаннан кешіктірілмейтін мерзімде жүзеге асырылады.
6.3. Барлық салықтар мен бюджетке төленетін басқа да міндетті төлемдер Қазақстан Республикасының заңнамасына сәйкес төленеді. Салықтарға, баждарға және Қазақстан Республикасының заңнамасында көзделген бюджетке төленетін басқа да төлемдерге қатысты Қазақстан Республикасының заңнамасы өзгерген жағдайда, Тараптардың қосымша келісімге қол қою жолымен Тараптар Шартқа тиісті өзгерістер енгізуге міндеттенеді.

1. ТАРАПТАРДЫҢ ҚҰҚЫҚТАРЫ МЕН МІНДЕТТЕРІ

7.1. Сақтанушы:
1. Шарттың қолданылу кезеңінде Сақтандырушыны 1 (бір) рет жарты жылда сақтандыру тәуекелінің жай-күйі туралы хабардар етуге;
1. сақтандыру жағдайы нақты басталған күннен бастап күнтізбелік 
10 (он) күн ішінде Сақтандырушыға оның басталғаны туралы хабарлауға;
1. сақтандыру жағдайынан болатын шығындарды болдырмау немесе азайту бойынша барлық мүмкін және мақсатқа сай шараларды қабылдауға;
1. Шартта көзделген талаптарға сәйкес сақтандыру жағдайының басталуына жауапты тұлғаға суброгация тәртібімен кері талап қою құқығының Сақтандырушыға өтуін қамтамасыз етуге;
1. Сақтандырушыға сақтандыру жағдайының белгілері бар және/немесе салдарынан сақтандыру жағдайы басталуы мүмкін оқиғаның басталғаны туралы оқиға басталған күннен бастап күнтізбелік 10 (он) күн ішінде хабарлауға;
1. Сақтандырушыға сақтандырылған мүліктің саны өзгерген (азайған) кезде жазбаша хабарлауға; 
1. Шартта белгіленген мөлшерде, тәртіппен және мерзімдерде сақтандыру сыйлықақысын төлеуге міндеттенеді.
0. Сақтанушы:
1. Сақтандырушыдан Қызметтерді тиісінше, толық көлемде және Сақтанушы белгілеген  мерзімде көрсетуді талап етуге;  
1. сақтандыру жағдайы басталған кезде сақтандыру төлемін алуға;
1. Сақтандырушының сақтандыру төлемін жүзеге асырудан бас тарту не оның мөлшерін негізсіз азайту туралы шешімін Қазақстан Республикасының заңнамасында көзделген тәртіппен даулауға;
1. Шарттың қолданылу кезеңінде сақтандырылған мүлік санының өзгеруіне (азаюына) байланысты сақтандыру сомасының, сақтандыру сыйлықақысының мөлшерін қайта есептеу туралы мәлімдеуге; 
1. сақтандырылған  мүлікті (оның бір бөлігін) мүліктік жалға, сенімгерлікпен басқаруға  және өзге ауыртпалыққа беруге құқылы, бұл ретте Шарттың осы мүлікке қатысты  қолданысы тоқтатылмайды;
1. Шартта көзделген жағдайда және тәртіппен Шартты кез келген кезеңде біржақты тәртіппен бұзуға;
1. Шарттың 7.3-тармағының 9) тармақшасына сәйкес Сақтандырушыдан хабарламаны алғаннан кейін жағдайды бағалап, Сақтандырушының кінәсінен туындамаған объективті себептер болған кезде, өзінің ұйғаруы бойынша Шарт бойынша міндеттемелерді орындау мерзімін ұзартуға;
1. Шарттың осы тармағының 7) тармақшасында көзделген жағдайда Сақтандырушыдан растайтын құжаттарды талап етуге;
1. Қызметтерді көрсету барысы мен сапасын бақылауды жүзеге асыруға уәкілетті жауапты адамдарды тағайындауға құқылы.
7.3. Сақтандырушы:
1) сақтандыру жағдайы басталған кезде Сақтанушыға Шартта белгіленген мөлшерде, тәртіпте және мерзімде сақтандыру төлемін жүзеге асыруға;
2) сақтандыру құпиясын қамтамасыз етуге;
3) Сақтанушыға сақтандыру жағдайы басталған кезде шығындарды азайту үшін жұмсаған шығыстарын өтеуге;
4) жасырын ақпаратты және сақтандыру құпиясын жария еткен жағдайда Шарттың 11-бөліміне сәйкес жауапты болуға;
5) Сақтанушы сақтандыру төлемі туралы шешімді қабылдау үшін қажетті құжаттардың толық топтамасын ұсынбаған жағдайда, Сақтанушыға 5 (бес) жұмыс күні ішінде атауын көрсете отырып жетіспейтін құжаттарды беру туралы хабарлама жіберуге;
6) Сақтандырушының Шарт бойынша өз міндеттемелерін орындамауына немесе тиісінше орындамауына байланысты Сақтанушының талап етуі бойынша Шартты бір жақты тәртіппен бұзған жағдайда Шарттың 11-бөлімінде айқындалған мөлшерде айыппұл  төлеуге;
7) Шарт бойынша өзінің міндеттемелерін толығымен де, ішінара да біреуге бермеуге;
8) егер Шартты орындау кезеңінде кез келген сәтте Шартты уақтылы орындауға кедергі жасайтын жағдайларға тап болса, Сақтандырушы Сақтанушыға кешіктіру фактісі, оның болжамды ұзақтығы мен себебі (себептері) туралы жазбаша хабарламаны дереу жіберуге тиіс;
9) Шарт бойынша қызмет көрсету үшін сақтандыру агенттерін тартпауға міндеттенеді.
7.4. Сақтандырушы:
1) Сақтанушыдан сақтандыру жағдайының туындау себептері мен жағдайлары туралы пікір айтуға мүмкіндік беретін өзінде бар ақпаратты және құжаттаманы ұсынуды талап етуге;
2) Шартты жасау кезінде сақтандырылған мүлікті қарап тексеруге;
3) Шартта белгіленген мөлшерде, тәртіпте және мерзімде сақтандыру сыйлықақысын алуға құқылы.
7.5. Жоғарыда көрсетілген Тараптардың құқықтары мен міндеттері толық болып табылмайды, Тараптардың жекелеген міндеттері Қазақстан Республикасының заңнамасында көзделген.

8. ТӘУЕКЕЛ ДӘРЕЖЕСІН ӨЗГЕРТУ

8.1. Шарттың қолданылу кезеңінде Сақтанушы өзіне белгілі болған Шарт жасасу кезінде Сақтандырушыға хабарланған мән-жайлардағы елеулі өзгерістер туралы, егер бұл өзгерістер сақтандыру тәуекелінің ұлғаюына елеулі әсер етуі мүмкін болса, Сақтандырушыны дереу жазбаша хабардар етеді.
8.2. Мыналар:
1) мүлікті мүліктік жалға, сенімгерлікпен басқаруға беру және өзге де ауыртпалық;
2) мүлікке меншік құқығының басқа тұлғаға өтуі;
3) мүліктің қауіпсіздік және күзет режимінің өзгеруі маңызды өзгерістер болып танылады.

9. САҚТАНДЫРУ ТӨЛЕМІН ЖҮЗЕГЕ АСЫРУ 
ТӘРТІБІ, МЕРЗІМІ ЖӘНЕ ТАЛАПТАРЫ 

9.1. Сақтандырылған мүліктің жоғалуына (жойылуына) немесе бүлінуіне әкеп соғатын оқиға басталған кезде Сақтанушы күнтізбелік 10 (он) күн ішінде Сақтандырушыға сақтандыру жағдайының басталуы туралы хабарлайды.
9.2. Сақтанушы сақтандыру төлемін алу үшін Сақтандырушыға мынадай құжаттарды:
1) сақтандыру жағдайының басталғаны туралы өтінішті;
2) жоғалған және/немесе бүлінген мүліктің бүліну дәрежесін көрсете отырып жасалған тізбесін;
3) тауарлық жүкқұжат чектерінің, жұмыстарды (тауарларды) өткізу-қабылдау актілерінің, калькуляциялардың, жөндеу-қалпына келтіру жұмыстарына сметалардың көшірмесін;
4) келтірілген зиянның мөлшерін растайтын өзге де құжаттарды ұсынады.
9.3. Шарттың 9.2-тармағында көзделген құжаттарды алғаннан кейін Сақтандырушы күнтізбелік 15 (он бес) күн ішінде сақтандыру төлемін жүзеге асыру туралы шешім қабылдайды, бұл туралы Сақтанушыға жазбаша хабарлайды. Сақтандыру төлемдерін жүзеге асырудан бас тартылған жағдайда хабарламада бас тартудың дәлелді себебі болуға тиіс. 
9.4. Егер сақтандыру жағдайы: 
1) Сақтанушының Сақтандырушыға сақтандыру объектісі, сақтандыру тәуекелі, сақтандыру жағдайы және оның салдары туралы қасақана жалған мәліметтерді хабарлауы;
2) Сақтанушының сақтандыру жағдайынан шығындарды азайту бойынша шараларды әдейі қабылдамауы;
3) Сақтанушының зиян келтіруге кінәлі тұлғадан шығынның тиісті өтемін алуы;
4) Сақтанушының сақтандыру жағдайының басталу жағдайларын тексеруде және келтірілген зиянның мөлшерін белгілеуде Сақтандырушыға кедергі жасауы;
5) Сақтандырушыға сақтандыру жағдайының басталғаны туралы хабарламау. Егер Сақтандырушының сақтандыру жағдайының басталғаны туралы уақтылы білгені не Сақтандырушыда осындай ақпараттың болмауы оның сақтандыру төлемін жүзеге асыру міндетіне әсер етпейтіні дәлелденбесе, Сақтандырушыға сақтандыру жағдайының басталғаны туралы хабарламау, оған сақтандыру төлемін жүзеге асырудан бас тарту құқығын береді.
9.5. Сақтандырушы сақтандыру төлемін төлеу туралы шешім қабылдаған күннен бастап 5 (бес) жұмыс күні ішінде Сақтандырушы Шарттың 19-бөлімінде көрсетілген Сақтанушының банктік шотына сақтандыру төлемін жүргізеді.
9.6. Сақтандырушы Шартта көзделген оқиғалар нәтижесінде пайда болған Сақтанушы зиянының бөлігін, әрбір және кез келген сақтандыру жағдайы бойынша КҚ әрбір бірлігіне қатысты сақтандыру сомасынан ____ (___) артық емес мөлшерде «ЗИЯН» тәуекелі бойынша; «АЙДАП ӘКЕТУ НЕМЕСЕ ҰРЛАУ» тәуекелі бойынша және КҚ толық жойылғанда әрбір КҚ бойынша сақтандыру сомасынан ___ (____) артық емес мөлшерде шартсыз франшиза сомасын өтеуден босатылады.
9.7. Тараптардың арасында залалдың себептері мен мөлшері туралы даулар туындаған жағдайда, әрбір Тарап сараптама жүргізуді талап етуге құқылы. Сараптама оны жүргізуді талап еткен Тарап есебінен жүргізіледі. Егер сараптаманың қорытындысы бойынша Сақтандырушының сақтандыру төлемінен (оның бір бөлігінен) бас тартуы негізсіз екені анықталса, Сақтандырушы Сақтанушыға сараптама жүргізу кезінде жұмсаған шығыстарын өтейді.
9.8. Шарттың Тараптары сақтандыру төлемінің мөлшерін даулаған жағдайда, Сақтандырушы Шарттың 9.5-тармағында көзделген мерзім ішінде сақтандыру төлемін дауламайтын бөлігі бойынша жүзеге асыруға міндетті.
9.9. Сақтандыру төлемі мынадай жағдайларда жүзеге асырылады:
1) мүлік толық жоғалған (жойылған) кезде – нақты құны, бірақ сақтандыру сомасынан аспайтын мөлшерде. Мүліктің тозуын ескергенде оны жөндеу (қалпына келтіру) шығыстары мүліктің нақты құнының 80% (сексен пайызынан) асып кеткен кезде мүліктің бүлінген жай-күйі мүліктің толық жоғалуы (жойылуы) болып есептеледі. Жай-күйі мүліктің әрбір объектісі бойынша жеке анықталады; 
2) мүлік бүлінген кезде – оны жөндеуге (қалпына келтіруге) арналған шығыстар мөлшерінде не егер мүлік жөнделмесе, құнының тиісті бөлігі мөлшерінде. Мүліктің ішінара бүлінуі деп оның толық бұзылуына әкеп соқпайтын және оны одан әрі пайдалануға толық жарамсыз етпейтін бүліну түсініледі. 
Жөндеу (қалпына келтіру) шығындарында жөндеуге арналған материалдар мен қосалқы бөлшектерді сатып алу, сондай-ақ жөндеу бойынша жұмыс үшін ақы төлеу шығыстары ескеріледі.
9.10. Қалпына келтіру шығыстарына:
1) жөндеуге арналған материалдар мен қосалқы бөлшектерді сатып алу шығыстары;
2) жөндеу жұмыстарына ақы төлеу шығыстары;
3) материалдарды жөндеу орнына жеткізу шығыстары және сақтандырылған мүлікті тікелей сақтандыру жағдайының басталуы алдындағы болған жай-күйіне келтіру үшін қажетті басқа да шығыстар кіреді. 
9.11. Қалпына келтіру шығыстарына:
1) сақтандырылған объектіні өзгертуден немесе жақсартудан болған қосымша шығыстар;
2) уақытша немесе қосалқы жөндеуден немесе қалпына келтіруден болған шығыстар;
3) қажетті шығыстардан тыс жүргізілген шығыстар кірмейді.
9.12. Сақтандыру төлемі жүзеге асырылғаннан кейін Сақтанушының сақтандыру нәтижесінде өтелген зиян келтіргені үшін жауапты адамға қатысты кері талап ету құқығы төленген сома шегінде Сақтандырушыға өтеді. Сақтанушы сақтандыру төлемін алған кезде Сақтандырушыға барлық құжатты беруге және Сақтандырушыға өткен кінәлі тұлғаға талап ету құқығын жүзеге асыру үшін қажетті барлық мәліметтерді хабарлауға міндетті. 
9.13. Егер Сақтанушы үшінші тұлғалардан залалдың төлемін алса, Сақтандырушы сақтандыру талаптары бойынша төлеуге тиісті сома мен үшінші тұлғалардан алынған сома арасындағы айырманы төлейді. Сақтанушы үшінші тұлғалардан алынған осындай сома туралы Сақтандырушыны дереу хабардар етуге міндетті.
9.14. Сақтандырушы Сақтанушыға сақтандыру оқиғасы басталған жағдайда зиянды болдырмау немесе азайту мақсатында жұмсаған орынды шығыстарын да төлейді. Мұндай шығыстар нақты мөлшерінде, бірақ сақтандыру төлемінің және шығыстар өтемақысының жалпы сомасы Шартта көзделген сақтандыру сомасынан аспайтындай болып өтеледі. Егер шығыстар Сақтанушының Сақтандырушы нұсқауларын орындауы нәтижесінде туындаса, олар сақтандыру сомасына қарамастан толық көлемде өтеледі.
9.15. Сақтандыру төлемі жүзеге асырылған жағдайда, Шарттың күші Шартта көзделген сақтандыру сомасы мен жүзеге асырылған сақтандыру төлемінің мөлшері арасындағы айырмаға тең сақтандыру сомасының мөлшерінде оның қолданылу  мерзімінің соңына дейін күшінде қалады.

10.  САҚТАНДЫРУ ҚОРҒАУЫНЫҢ ҚОЛДАНЫЛУ КЕЗЕҢІ ЖӘНЕ САҚТАНДЫРУ АУМАҒЫ

10.1. Сақтандыру арқылы қорғаудың қолданылу кезеңі 2025 жылғы 01 маусымнан басталады және 2026 жылғы 31 қаңтарды қоса алғанда, тәулігіне 24 (жиырма төрт) сағат бойы қолданылады.
10.2. Шартқа 1-қосымшада толық тізбесі көрсетілген Сақтанушының мүлкін сақтандыру аумағы Қазақстан Республикасының аумағы болып табылады. Шартта сақтандыру аумағынан тыс жерде болған мүліктің жоғалуы (жойылуы) немесе бүлінуі өтелмейді.

11. ТАРАПТАРДЫҢ ЖАУАПКЕРШІЛІГІ

11.1. Тараптар Шарт бойынша міндеттемелерін орындамаған не тиісінше орындамаған жағдайда, Тараптар Қазақстан Республикасының заңнамасына және Шартқа сәйкес жауап береді.
11.2. Сақтандырушы Шарт бойынша сақтандыру төлемін жүзеге асыру мерзімін бұзған жағдайда Сақтандырушы Сақтандырушыға кешіктірудің әрбір жұмыс күні үшін төленуге жататын сомадан 0,5% (нөл бүтін оннан бес пайыз) мөлшерде, бірақ сақтандыру сыйлықақысы сомасынан 5% (бес пайыз) аспайтын мөлшерде өсімпұлды төлейді.
11.3. Сақтандыру сыйлықақысын (жарналарын) төлеу мерзімі бұзылған жағдайда Сақтанушы Сақтандырушыға кешіктірудің әрбір жұмыс күні үшін төлеуге жататын сомадан 0,1% (нөл бүтін оннан бір пайыз) мөлшерде, бірақ төлеуге жататын сомадан 1% (бір пайыз) аспайтын өсімпұлды төлейді.
11.4. Шарттың 7.3-тармағының 2) тармақшасы және 12-бөлімі бұзылған жағдайда Сақтандырушы Сақтандырушыға сақтандыру сыйлықақысы сомасынан 10% (он пайыз) мөлшерде айыппұл төлейді. Бұл ретте Сақтандырушы Сақтандырушыға сақтандыру құпиясын және жасырын ақпаратты жария ету салдарынан келтірілген залалды өтейді.
11.5. Сақтандыру төлемін жүзеге асырудан негізсіз бас тартқан жағдайда Сақтандырушы Сақтанушыға ол төлеген сақтандыру сыйлықақысын Шарт қолданысының аяқталмаған кезеңіне тепе-тең қайтарады.
11.6. Сақтандырушы өзінің Шарт бойынша міндеттемелерін бұзған жағдайда Сақтанушы өз бетінше Сақтандырушының келісімінсіз кезекті сақтандыру жарнасының сомасынан тұрақсыздық айыбының (айыппұл, өсімпұл) сомасын ұстап қалуға құқылы.
11.7. Тұрақсыздық айыбы (айыппұл, өсімпұл) сомасын төлеу Тараптарды Шарт бойынша өз міндеттемелерін орындаудан босатпайды.
11.8. Сақтандырушының Сақтанушыға тұрақсыздық айыбы (айыппұл, өсімпұл) сомасын төлеу мерзімі Сақтанушыдан тиісті хабарламаны алған күннен бастап 5 (бес) жұмыс күнін құрайды.

12. ЖАСЫРЫНДЫЛЫҚ

12.1. Тараптар Шарт талаптарын толығымен және Сақтанушы жасырын деп белгілеген барлық ақпаратты (оның ішінде техникалық құжаттама, жоспарлар немесе Сақтанушы немесе оның атынан басқа тұлғалар ұсынған өзге ақпарат) Сақтанушының жазбаша рұқсатынсыз Сақтандырушы ешқандай үшінші тарапқа жария ете алмайтынын мойындайды, оған мынадай жағдайлар кірмейді:
1) Шартты орындау үшін Сақтандырушы тартқан қызметкерлерге жоғарыда көрсетілген ақпаратты ұсыну. Көрсетілген ақпарат осы қызметкерлерге жасырын түрде және шарттық міндеттемелерді орындау үшін қажетті болатын шамада ұсынылуға тиіс;
2) егер осындай жария ету Қазақстан Республикасының заңнамасында жазылса не оған уәкілетті мемлекеттік органдардың ресми сұратулары негізінде жүзеге асырылса.
12.2. Сақтандырушы Шартты іске асыру мақсатынан басқа жағдайларда жоғарыда аталған қандай да болмасын құжаттарды немесе ақпаратты Сақтанушының алдын ала жазбаша келісімінсіз пайдаланбайды.
12.3. Жасырын ақпаратты жария еткен жағдайда, Тараптар Шарттың 11-бөліміне сәйкес жауап береді.

13. ЕҢСЕРІЛМЕЙТІН КҮШ (ТӨТЕНШЕ ЖАҒДАЙ)

13.1. Тараптар Шарт бойынша міндеттемелерін орындамағаны не тиісінше орындамағаны үшін, егер ол Тараптар алдын ала болжай алмаған және Тараптардың Шарт бойынша өз міндеттемелерін орындауына тікелей әсер еткен еңсерілмейтін күштің: экологиялық апаттардың, әскери іс-қимылдардың, азамат соғысының, халық толқуларының, жаппай тәртіпсіздіктердің немесе ереуілдердің, шектеу шараларының басталуы, Қазақстан Республикасының құқықтық актілерінің қабылдануы салдарынан болса, жауапкершіліктен босатылады. Еңсерілмейтін күштің әсеріне ұшыраған Тараптың міндеттемелерді орындау мерзімі осындай жағдайлар орын алған кезеңге жылжытылады.
13.2. Шарт бойынша өз міндеттемелерін орындауға мүмкіндігі болмаған Тарап басқа Тарапқа Шарттың 13.1-тармағында көрсетілген жағдайлардың себептерін көрсете отырып, олардың басталғаны және тоқтағаны туралы дереу жазбаша түрде хабарлайды, сондай-ақ тиісті уәкілетті органның растайтын құжатын ұсынады. Жалпыға мәлім фактілер дәлелдеуді қажет етпейді. Бұл ретте Тараптар барлық қажетті өзара есеп айырысуларды орындай отырып, Шарт бойынша  міндеттемелерін одан әрі орындаудан бас тартуға құқылы, одан кейін Тараптардың ешқайсысының басқа Тараптан қандай да бір басқа залалдың орнын толтыруды талап етуге құқығы болмайды.
13.3. Егер Сақтанушыдан өзге жазбаша нұсқаулар түспесе, Сақтандырушы мақсатқа лайық болуына қарай Шарт бойынша өз міндеттемелерін орындауды жалғастырады және көрсетілген жағдайларға байланысты емес Шартты орындаудың баламалы тәсілдерін іздейді.

14. ДАУЛАРДЫ ШЕШУ ТӘРТІБІ

14.1. Шарт бойынша міндеттемелерін орындау барысында келіспеушіліктер туындаған жағдайда, Тараптар оларды соттан тыс тәртіппен реттеу үшін қажетті шаралардың барлығын қолдануға міндетті.
14.2. Егер Тараптар келісімге келмеген жағдайда даулар Қазақстан Республикасының заңнамасына сәйкес сот тәртібімен қаралады.
14.3. Шарт Қазақстан Республикасының заңнамасымен реттеледі және даулар туындаған жағдайда, олар Қазақстан Республикасының соттарында қаралатын болады.

15. ШАРТҚА ӨЗГЕРІСТЕР ЕНГІЗУ ЖӘНЕ ОНЫ БҰЗУ 
ТАЛАПТАРЫ

15.1. Орналасқан жері және/немесе деректемелері өзгерген жағдайда Тарап басқа Тарапқа жазбаша нысанда тиісті шешім қабылдаған күннен бастап 3 (үш) жұмыс күні ішінде хабарлайды. 
15.2. Шартқа сәйкес Тараптың бірі екінші Тарапқа жіберетін кез келген хабарлама кейіннен түпнұсқасы беріле отырып хат, жеделхат, телекс немесе факс түрінде жіберіледі.
Хабарлама жеткізілгеннен кейін немесе хабарламада көрсетілген күннен бастап осы күндердің қайсысы кейін болатындығына байланысты күшіне енеді. 
15.3. Шарттың 15.1-тармағында көрсетілген өзгерістерді қоспағанда, Шартқа барлық өзгерістер мен толықтырулар қосымша келісіммен ресімделеді және Тараптар оған қол қояды.
15.4. Сақтанушы мынадай:
1) Сақтандырушы ұсынған мәліметтерден дәйексіз ақпарат анықталған;
2) Сақтанушы (сатып алуды ұйымдастырушы) әлеуетті Сақтандырушыға Қағидаларда көрсетілмеген көмек көрсеткен;
3) егер Сақтандырушы банкрот немесе төлемге қабілетсіз, сондай-ақ тиісті сот процесіне тартылған болса, Шартты бір жақты тәртіппен бұзуға құқылы. Мұндай жағдайда бұзу дереу жүзеге асырылады және Сақтанушы Сақтандырушыға қатысты ешқандай қаржылық жауапкершілік көтермейді;
4) Сақтандырушы Шарт бойынша өз міндеттемелерін орындамаған және (немесе) тиісінше орындамаған жағдайда. Бұл ретте Сақтандырушы Шарттың 11-бөліміне сәйкес тұрақсыздық айыбын төлейді;
5) қолданысын тоқтату немесе сақтандырудың барлық кластары, сондай-ақ жеке кластары бойынша Сақтандырушының лицензиясынан айырған;
6) Шартты одан әрі орындау орынсыз болған жағдайларда Шартты біржақты тәртіппен бұзуға құқылы.
15.5. Шарт біржақты тәртіппен бұзылған жағдайда Сақтанушы Сақтандырушыға Шартты болжамды бұзу күніне дейін күнтізбелік 10 (он) күн бұрын Шартты бұзу туралы жазбаша хабарлама жібереді, ол өткеннен кейін Шарт бұзылды деп саналады. Хабарламада Шартты бұзу себебі көрсетілуі, жойылған шарттық міндеттемелердің көлемі, сондай-ақ Шартты бұзу күні келісілуі тиіс.
16. ШАРТТЫҢ КҮШІНЕ ЕНУ ТАЛАПТАРЫ

16.1. Шарт 2025 жылғы 01 маусымнан бастап күшіне енеді және 2026 жылғы 31 қаңтарға дейін қолданылады.

17. ШАРТ ТІЛІ

17.1. Шарт әрқайсысының заң күші бірдей төрт данада: 2 (екеуі)  қазақ және 2 (екеуі) орыс тілінде жасалды.

18. БАСҚА ДА ТАЛАПТАР

18.1. Шартқа барлық қосымшалар оның ажырамас бөліктері болып табылады.
18.2.	Тараптардың біреуі қайта ұйымдастырылған жағдайда, Шарт бойынша құқықтар мен міндеттер тоқтатылмайды және Тараптардың құқықтық мирасқорларына өтеді.
18.3.	Шартта ескертілмеген және көзделмеген барлық жағдайларда Тараптар Қазақстан Республикасының заңнамасын басшылыққа алады.

19. ТАРАПТАРДЫҢ ОРНАЛАСҚАН ЖЕРІ МЕН ДЕРЕКТЕМЕЛЕРІ

	Бас маман 
	Н.Ж.Рыскалиев

	Жетекші маман-аудармашы
	А.Н. Черниязова























202_ жылғы «_____» ___________ 
(ҚР ҰБ-та тіркелген күні)
№ ____ҰБ/_________ шартқа
(ҚРҰБ нөмірі/Сақтандырушының  нөмірі)
202_ жылғы «______» ____________ 
(Сақтандырушы қол қойған/тіркеген күн)
1-қосымша 

Автомобиль көлігін ерікті сақтандыру қызметтерінің 
техникалық нұсқамасы 

	Р/с № 
	 Сатып алынатын қызметтердің сипаттмасы (автомобиль көлігінің атауы)
	Зауыттық нөмірі
	Сомасы
(01.05.2025ж. баланстық құны), теңге
	Сақтандыру сыйлықақысының сомасы, теңге

	1.
	Ауыр бронды көлік, Mercedes-Benz Arocs5 2036 A4х4, мемлекеттік нөмірі 476 CV 01
	W1T96400510762708
	150 318 333,00
	

	
	Жиыны:
	
	[bookmark: _GoBack]  150 318 333,00
	




	Сақтанушы атынан:

________________ _____________
	Сақтандырушы атынан:

_______________ _____________



	Келісілді
	

	Филиал директорының орынбасары
	С.С. Родин

	Әкімшілік шаруашылық бөлімінің басшысы
	Ж.С. Бисимбалиева

	Жетекші маман-аудармашы
	А.Н. Черниязова



















202_ жылғы «_____» ___________ 
(ҚР ҰБ-та тіркелген күні)
№ ____ҰБ/_________ шартқа
(ҚРҰБ нөмірі/Сақтандырушының  нөмірі)
202_ жылғы «______» ____________ 
(Сақтандырушы қол қойған/тіркеген күн)
                                              2-қосымша


Сақтандыру сыйлықақыларын тоқсан сайын төлеу кестесі

	№
	Қызмет атауы    
	Құны
ҚҚС есептемегенде, теңге
	Құны ҚҚС есептемегенде, теңге, 25.06.2025 ж. дейін 
	Құны ҚҚС есептемегенде, теңге, 25.09.2025 ж. дейін 
	Құны ҚҚС есептемегенде, теңге, 19.12.2025 ж. дейін

	1.
	Автомобиль көлігін ерікті сақтандыру 
	
	
	
	


Барлығы: ҚҚС сомасын есептемегенде ___________ (сомасы жазумен) теңге ______ тиын.

	Сақтанушы атынан:
________________ _____________
	Сақтандырушы атынан:
_______________ _____________


	Келісілді
	

	Филиал директорының орынбасары
	С.С. Родин

	Әкімшілік шаруашылық бөлімінің басшысы
	Ж.С. Бисимбалиева

	Жетекші маман-аудармашы
	А.Н. Черниязова






